
ᐊᐅᓚᑦᑎᔨᓂᖓᖅᑐᑦ ᓇᐃᓈᖅᓱᒋᑦ ᐅᓂᒃᑳᓕᐊᑦ: ᐊᖅᑯᑎᖏᑦ 
ᑎᑭᐅᑎᕕᖕᓄᑦ ᓴᐃᒻᒪᖃᑎᒌᒍᓐᓇᕐᓂᕐᒧᑦ ᐊᖀᖃᑎᒌᒐᓱᐊᕐᓂᖏᓐᓄᑦ 
ᒫᓂᑑᐸᒥ 
 
ᐊᖅᑯᑎᒋᔭᐅᓂᖏᑦ ᓴᐃᒻᒪᖃᑎᒌᒍᓐᓇᕐᓂᕐᒧᑦ ᒪᓕᒐᐃᑦ ᐃᓕᑕᖅᓯᕗᑦ ᒫᓂᑑᐸ ᓄᓇᖓᓃᒻᒪᑦ ᓄᓇᑐᖃᕆᔭᖏᓐᓂ, 

ᐊᕕᒃᑐᖅᓯᒪᓂᖏᓐᓂᓗ 7−ᖑᔪᓄᑦ ᓄᓇᓕᑐᖃᑲᐅᔪᑐᖃᕐᓄᑦ: ᑕᑰᑕᒃᑯᑦ, ᑕᓇᐃᒃᑯᑦ, ᑯᕇᒃᑯᑦ, ᐅᔾᔨᑉᕗᐃᒃᑯᑦ, 

ᐊᓂᓃᓲᑯᑦ, ᐊᓪᓚᖓᔪᐃᑦ ᐊᒻᒪᓗ ᐃᓄᐃᑦ. ᒪᓕᒐᐃᑦᑕᐅᖅ ᐃᓕᑕᖅᓯᒋᕗᑦ  ᒫᓂᑑᐸᒥᐅᑦ ᓱᓕ 

ᐃᑲᔪᖅᑕᐅᕙᓪᓕᐊᖏᓐᓇᕐᓂᖏᓐᓂ ᑕᐃᒃᑯᓇᖓᑦ ᑕᐃᒪᖓᑦ ᐃᓄᖁᑎᒋᕙᒃᓱᒋᑦ ᐅᓪᓗᒥᐅᓕᖅᑐᓪᓗ 

ᐃᓕᖅᑯᓯᕆᔭᐅᓂᖏᓐᓄᑦ, ᓄᓇᑖᕈᑎᖃᕐᓂᖏᓄᓪᓗ ᓄᓇᓕᑐᖃᐃᑦ  

ᐊᒻᒪᓗ ᓄᓇᓕᑐᖃᐃᑦ ᐊᒥᓱᑦ ᐊᒥᓱᓂᒃ ᓄᓇᖃᐃᓐᓇᕐᓂᖏᓐᓄᑦ, ᑕᐃᒫᑦᓴᐃᓐᓇᖅᑕᐅᖅ ᑕᒡᕘᓇ ᓄᓇᓕᑐᖃᐃᑦ 

ᑲᓇᑕᒥ ᐊᒃᓱᒻᒪᕆᐊᓗᒃ ᐊᓂᒎᑎᖃᑕᕈᓐᓇᕐᓂᖏᓐᓂᒃ ᓴᕿᑎᑦᑎᕙᓪᓕᐊᓂᖏᓐᓂᒃ ᐱᒻᒪᕆᐅᔪᓂᒃ ᐃᑲᔫᑕᐅᔪᓂᒃ 

ᐃᓄᖁᑎᑦᑎᓐᓄᑦ, ᑕᒡᕘᓇᑦᓴᐃᓐᓇᕐᓗ ᓱᓕ ᑕᐃᒪᖓᑦ ᑲᔪᓰᓐᓇᕐᓂᖏᓐᓂᒃ ᐱᐅᓯᕆᔭᐅᑯᑖᒃᑐᑎᒍᑦ 

ᐱᑦᑎᐊᖅᑕᐅᕙᖏᑲᓗᐊᖅᓱᑎᒃ.  ᒪᓕᒐᐃᑦ ᑐᖓᕕᖃᕐᒪᑕ ᐅᒃᐱᕆᔭᐅᓂᖏᓐᓂᒃ ᓴᕿᑎᑕᐅᓯᒪᔪᓂᒃ ᑕᐃᒃᑯᓄᖓ 

ᖃᓄᐃᓕᐅᕈᑕᐅᖁᔭᐅᓂᖅ ᓱᓕᔪᖅᓯᐅᖅᑎᑦ ᑭᒡᓕᓯᓂᐊᖅᑏᑦ ᓴᐃᒪᕐᓂᕐᒧᑦ ᐊᖀᖃᑎᒌᒎᓐᓇᕐᓂᖏᓐᓂᒃ 

ᑲᒥᓯᓇᒃᑯᖏᓐᓄᑦ, ᑕᐃᒃᑯᓄᖓᓗ ᓄᓇᕐᔪᐊᕐᒥ ᓄᓇᓕᒡᔪᐊᑦ ᐅᖃᐅᓯᒃᓴᓕᐊᕆᓯᒪᔭᖏᑦ ᐃᓕᑕᕆᔭᐅᖁᔨᓂᖅ 

ᐱᔪᓐᓇᐅᑎᖃᕐᓂᖏᓐᓂᒃ ᓄᓇᓕᑐᖃᐃᑦ ᐃᓄᖁᑎᖏᓐᓂᒃ ᐊᒻᒪᓗ ᓴᕿᑎᑕᐅᖁᓪᓗᒋᑦ ᓈᒻᒪᒃᓯᒋᐊᕈᑎᒃᓴᐃᑦ 

ᑲᓇᑕᓕᒫᒥ ᑐᑭᓯᓂᐊᖅᑎᖏᑦ ᐱᔪᓂᒃ ᓇᓂᔭᐅᔪᓐᓇᐃᓕᐅᖃᔪᓂᒃ ᐃᓄᐊᖅᑕᐅᓯᒪᓂᖏᓂᓗᓐᓃᑦ ᓄᓇᓕᑐᖃᐃᑦ 

ᐊᕐᓇᐃᑦ ᓂᕕᐊᖅᓯᐊᓪᓗ. ᒪᓕᒐᐃᑦ ᒪᓕᒐᖃᓕᖅᐳᑦ ᒐᕙᒪᒃᑯᓐᓄᑦ ᐅᓂᒃᑳᓕᐅᕈᑕᐅᑦᑎᐊᖃᑦᑕᕆᐊᖃᕐᓂᖏᓐᓂᒃ 

ᓴᕿᑎᑦᑎᖁᔭᐅᓪᓗᑎᒃ, ᐋᕿᐅᒪᑦᑎᐊᕆᐊᖃᖅᑐᓂᒃ ᑕᒪᐃᓐᓂᒃ ᐱᑦᑎᐊᖃᑦᑕᐅᑎᓂᒃᑯᑦ 

ᐱᓕᕆᖃᑎᒌᓕᕈᓐᓇᕐᓂᖏᓐᓂᒃ ᓄᓇᓕᑐᖃᐃᑦ, ᓄᓇᓕᑐᖃᐅᖏᑦᑐᓪᓗ ᐃᓄᐃᑦ ᓴᕿᑎᑦᑎᕙᓪᓕᐊᔪᓐᓇᕐᓂᕐᒧᑦ 

ᓱᓕᔪᖅᓴᕈᓐᓇᕐᓂᕐᒥᓂᒃ, ᓇᓗᓇᐃᔭᐃᔪᓐᓇᕐᓂᕐᒥᒃ ᑕᐃᔅᓱᒪᓂᑐᖃᕐᒥᒃ ᐊᖏᕈᑎᓕᐊᕆᔭᐅᓚᐅᖅᓯᒪᔪᓂᒃ, 

ᖃᓄᖅᑑᕈᑕᐅᔪᓐᓇᕐᓂᖏᓐᓂᒃ ᒪᒥᓴᐅᑕᐅᔪᓐᓇᖅᑐᑦ ᐊᒻᒪᓗ ᓴᕿᑎᑦᑎᕙᓪᓕᐊᓂᕐᒧᑦ 

ᓇᓕᖅᑯᐊᕇᖕᓂᖅᓴᐅᓕᕈᓐᓇᕐᓂᕐᒧᑦ ᐊᒻᒪᓗ ᐃᓚᐅᑎᑦᑎᓂᖅᓴᐅᓕᕈᓐᓇᕐᓂᖏᓐᓄᑦ. ᐃᓚᖓᒍᑦ 

ᐅᓂᒃᑳᑦᓕᐅᕈᑕᐅᑦᑎᐊᕆᐊᖃᓕᑦ ᐱᔾᔪᑎᖃᖅᑐᑦ ᐅᓂᒃᑳᓕᐅᖃᑕᕆᐊᖃᕐᓂᖏᓐᓂᒃ ᐊᕐᕌᒍᑕᒫᖅ 

ᐱᕙᓪᓕᐊᑎᑦᑎᓂᖏᓐᓂᒃ ᐊᒻᒪᓗ ᑲᔪᓯᑎᑕᐅᕙᓪᓕᐊᓂᖏᓐᓂᒃ ᐊᖀᖃᑎᒌᑎᐊᕋᓱᐊᕈᓐᓇᕐᓂᖏᑦ ᒫᓂᑑᐸᒥᐅᑦ.  
 

ᐅᑯᐊ ᐅᓂᒃᑳᓕᐊᑦ ᑐᖓᕕᖃᖅᑐᑦ ᖃᓄᐃᓕᐅᕈᑕᐅᓂᖏᓐᓂ ᒫᓂᑐᐹᒥᐅᑉ ᒐᕙᒪᒃᑯᖏᓐᓄᑦ ᑕᐃᒪᖓᑦ 

ᐊᒃᑑᐱᕆ 18, 2023−ᒥᒃ ᑎᑭᓪᓗᒍ ᑕᒪᐅᖓ ᒫᑦᓯ 31, 2024−ᒧᑦ (ᐅᖃᐅᓯᐅᔪᓂᒃ ᑕᒡᕙᓂ ᑎᑎᕋᖅᓯᒪᔪᓂ ᑕᐃᒫᒃ 

“ᐅᓂᒃᑳᓕᐅᕐᕕᐅᓂᕐᒥᒃ” ᑕᐃᔭᐅᓂᖅ). ᒫᓂᑑᐸᒥᐅᑦ ᓄᓇᓕᑐᖃᐃᑦ ᐊᖀᖃᑎᒌᒐᓱᐊᖅᑎᑦ ᐃᖃᓇᐃᔭᕐᕕᖓᓂ 

(ᒫᓂᑑᐸᒥ ᐋᖀᖃᑎᒌᒐᓱᐊᖅᑎᖏᑦ) ᐃᓚᖃᖅᐳᑦ ᐊᖅᑯᑎᖏᓐᓂᒃ ᓴᐃᒻᒪᖃᑎᒌᒍᓐᓇᕐᓂᕐᒧᑦ ᐊᕐᕌᒍᑕᒫᖅ 

ᑎᑭᐅᑎᕙᓪᓕᐊᓂᕐᒥᒃ ᐅᓂᒃᑳᓕᐊᓂᒃ, ᐱᕙᓪᓕᐊᖏᓐᓇᕐᓂᖏᓂᒡᓗ. ᑕᒪᒃᑯᓂᖓ ᑕᐃᔭᐅᓚᐅᖅᑐᑦ 

ᖃᓄᐃᓕᐅᕈᑕᐅᔭᕆᐊᓖ 9−ᒋᔭᖏᓃᓕᖅᐳᑦ. ᐋᕿᐅᒪᓂᖏᑦ ᑖᒃᑯᐊ ᐅᓂᒃᑳᓕᐊᑦ ᐊᕕᒃᑐᖅᑕᐅᓯᒪᕗᑦ 

ᑕᓪᓕᒪᓪᓗᐊᑕᕐᓄᑦ ᐃᖕᒥᑰᖓᔪᓄᑦ: ᓄᑖᓂᒃ ᑐᓴᒐᒃᓴᖃᖅᐳᑦ ᐅᓂᒃᑳᓕᐊᖏᑦ ᐊᕕᒃᑐᖅᓯᒪᓪᓗᑎᒃ ᑕᓕᒪᓄᑦ 

ᐱᒻᒪᕆᐅᓂᖏᓐᓄᑦ: ᐊᕿᐅᒪᓂᖏᑦ ᑕᐃᒪᐃᓕᖓᔪᑦ ᓴᕿᐅᑎᑦᑎᔪᑦ ᐃᓱᒪᒋᔭᐅᖁᔭᐅᓚᐅᖅᓯᒪᔪᓂᒃ 

ᓱᓕᔪᖅᓯᐅᖅᑎᒃᑯᑦ ᐊᖀᖃᑎᒌᒑᓱᐊᖅᑎᐅᓂᕐᒧᓪᓗ ᑎᒥᖁᑎᒋᔭᐅᔪᓄᑦ, ᑭᒡᒐᖅᑐᐃᓪᓗᑎᒡᓗ ᐊᓯᔾᔨᖅᓯᒪᓂᖏᓐᓂᒃ 

ᖃᓄᐃᓕᐅᕈᑕᐅᕙᓕᕐᓂᖏᓐᓂᒃ ᑕᒪᒃᑯᐊ ᐱᓕᕆᐊᖑᕙᓪᓕᐊᓂᖏᓐᓂ.  
 

ᓄᑖᓂᒃ ᓯᕗᓕᖅᑎᖃᓕᕐᕋᒥᒃ, ᒐᕙᒪᐅᖃᑕᐅᔪᓂ ᒫᓂᑑᐸᒥ ᐊᑐᓕᖅᑎᑦᑎᕙᓪᓕᐊᓂᖅᓴᐅᓇᓱᓕᖅᑐᑦ 

ᓄᓇᓕᑐᖃᐃᑦ ᓄᓇᖃᐃᓐᓇᕐᓂᖏᓐᓂᒃ. ᑕᒪᓐᓇᓗ ᑐᑭᖃᖅᓱᓂ ᐃᑲᔪᖅᓱᐃᓂᕐᒥᒃ ᐱᕙᓪᓕᐊᓂᖏᓐᓂᒃ ᐃᓄᐃᑦ 

ᓄᓇᓕᑐᖃᐃᑦ ᐃᓄᖁᑎᖏᑦ, ᐃᓕᖅᑯᓯᑐᖃᖏᓪᓗ, ᐅᖃᐅᓯᑐᖃᖏᓪᓗ, ᓄᓇᖏᓪᓗ ᑕᒫᓂ ᒫᓂᑑᐸᒥ. 

ᓴᕿᐅᒪᖁᓪᓗᒋᑦ ᐱᒻᒪᕆᐅᓂᖏᑦ ᐊᓯᔾᔨᖅᓯᒪᓕᖅᑐᑦ ᒫᓂᑑᐸᒥ ᖃᓄᐃᓕᐅᕈᑎᖏᑦ ᓱᓕᓂᕐᒧᑦ ᐊᒻᒪᓗ 

ᓴᐃᒪᖃᑎᒌᒎᓐᓇᕐᓂᕐᒧᑦ ᑐᕌᖓᕗᑦ, ᐅᑯᐊ ᐊᑕᓃᑦᑐᑦ ᐅᓂᒃᑳᓕᐊᑦ ᑕᐃᒫᑦᓴᐃᓐᓇᖅᑕᐅᖅ 

ᐋᕿᒋᐊᖅᑕᐅᓯᒪᒋᕗᑦ, ᐅᖃᓕᒫᖅᑐᓪᓗ ᐅᔾᔨᕈᓱᖕᓂᐊᖅᑐᑦ ᐊᓯᔾᔨᖅᓯᒪᓕᕐᓂᖏᓐᓂᒃ ᐋᕿᐅᒪᓂᖏᑦ 

ᑐᓴᒐᒃᓴᓕᐊᕆᔭᐅᓯᒪᔪᑦ ᓯᑕᒪᓂᒃ ᑐᖓᕕᖃᕐᓂᖏᓐᓂᒃ ᓄᓇᓕᑐᖃᐃᑦ ᓄᓇᖁᑎᖃᕐᓂᖏᓐᓂ: ᓄᓇᓕᕆᓂᖅ, 

ᐃᓕᖅᑯᓯᓕᕆᓂᖅ, ᐅᖃᐅᓯᓕᕆᓂᖅ ᐊᒻᒪᓗ ᐃᓄᖁᑎᖏᑦ ᐃᓱᒪᒋᔭᐅᕙᖕᓂᖏᑦ.ᑕᒪᒃᑯᐊ ᐃᓚᖃᕆᕗᑦ 

ᐱᔭᕇᖅᑕᐅᓚᐅᕐᓂᖓᓂᒃ ᑯᐃᓐᒥᖔᖅᑐᑦ ᐅᖃᐅᓯᐅᓚᐅᖅᑐᓂᒃ ᓴᕿᑎᑦᑎᖁᔨᓂᖅ ᐃᑲᔪᖅᑎᒃᓴᒥᒃ ᒥᓂᔅᑕᐅᑉ 

ᑐᖏᓕᖓᓄᑦ ᐃᖃᓇᐃᔮᕐᓂᐊᖅᑐᒥᒃ ᓄᓇᓕᑐᖃᐃᑦ ᐱᐅᔫᑎᒻᒪᕆᐅᕙᒃᑐᓂᒃ ᐃᓕᓐᓂᐊᖅᑐᓕᕆᔾᔪᑎᖏᓐᓂᒃ; 

ᑕᐃᓐᓇᓗ ᐃᖃᓇᐃᔮᒃᓴᖅ ᐃᓐᓄᒃᑕᐅᓚᐅᖅᑐᖅ ᑕᒫᓂ ᔭᓄᐊᕆ 2024-ᒥ. 
 

ᓄᓇᓕᑐᖃᐃᑦ ᒫᓂᑑᐸᒥᐅᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔪᖅᑕᐅᔭᕆᐊᓖᑦ ᐊᒥᓱᐊᓘᕙᒃᑐᑦ ᑕᐃᒫᑦᓴᐃᓐᓇᖅ 

ᐃᒃᐱᒋᔭᐅᕙᖏᓂᖏᑦ ᐃᓕᖅᑯᓯᑐᖃᕐᒥᒍᑦ ᐊᑕᕈᓱᖃᑦᑕᖁᔭᐅᔪᓂᒃ ᑲᒪᔨᐅᕙᒃᑐᓂᒃ ᐊᓐᓂᐊᖅᑐᓂᒃ, 

ᐱᐅᓯᑐᖃᖏᓐᓂ ᐊᒻᒪᓗ ᐅᖓᓯᒃᑐᐊᓗᖕᒧᑦ ᐊᐅᓚᕆᐊᖃᓲᖑᓂᖏᓐᓄᑦ ᑕᑯᔭᐅᔭᖅᑐᕐᓂᕐᒧᑦ 

ᐃᑲᔪᖅᑕᐅᔭᖅᑐᕐᓂᕐᒧᓪᓗᓐᓃᑦ. ᒫᓂᑑᒪᒥ ᐋᕿᒃᓱᐃᕙᓪᓕᐊᔪᑦ ᐋᓐᓂᐊᖅᑐᓕᕆᔾᔪᑕᐅᕙᒃᑐᓂᒃ 

ᐃᑲᔫᑕᐅᓂᖅᓴᐅᓂᐊᖅᑐᓂᒃ ᓄᓇᓕᑐᖃᕐᓄᑦ ᒫᓂᑐᐹᒥ ᑲᒪᒋᔭᐅᑦᑎᐊᖔᕈᓐᓇᕐᓂᖏᓐᓂᒃ ᖃᓐᓂᓐᓂᖅᓴᐅᔪᓂ 

ᐊᖏᕐᕋᖏᓐᓄᑦ. ᒫᓐᓂᑑᐸᒥ ᐊᑐᓕᖅᑎᑦᑎᓯᒪᓕᖅᑐᑦ ᒪᓕᒃᑕᐅᔭᕆᐊᖃᖅᑐᓂᒃ ᐃᓕᖅᑯᓯᑐᖃᕐᒥᓄᑦ 

ᐅᓗᕆᐊᓇᕈᑎᖃᕆᐊᖃᓐᖏᑦᑐᓂᒃ ᐊᒻᒪᓗ ᖃᓗᓈᖑᖏᓂᖏᓐᓂᒃ ᓇᕐᕈᓇᖅᑑᑦᑎᑕᐅᕙᖕᓂᕐᒥᒃ 

ᐊᔪᕈᓐᓂᖅᓴᐅᑎᒃᓴᖃᓕᖅᑐᑦ ᐃᖃᓇᐃᔭᖅᑎᓄᑦ ᑕᒪᐃᓐᓄᓕᒫᖅ ᐃᓄᓕᒫᓂᒃ ᐱᔨᑦᑎᕋᐃᕕᐅᕙᒃᑐᓂ 

ᐃᖃᓇᐃᔭᕐᕕᖕᓂ. ᒫᓐᑑᐸᒥᑕᐅᖅ ᓴᕿᑎᑦᑎᓯᒪᓕᖅᑐᑦ ᐃᖃᓇᐃᔭᖅᑎᒃᓴᓂᒃ ᓈᒪᔪᓂᒃ ᐃᒃᐱᒍᓱᒃᑐᓂᒃ 

ᐃᓕᖅᑯᓯᑐᖃᕆᔭᐅᔪᓂᒃ ᑲᒪᔨᐅᕙᒃᑐᓂ, ᓲᕐᓗ ᑕᐃᒃᑯᓂᖓ ᓄᓇᓕᑐᖃᕐᓂᒃ ᐃᓱᐊᖅᓴᐃᔨᓂᒃ 

ᓇᓗᓇᐃᔭᐃᔨᐅᕙᒃᑐᓂᒃ ᖃᓄᐃᓕᐅᕆᐊᖃᕐᓂᖏᓐᓂᒃ ᑕᐃᑲᓂ ᑳᓐᓱᖃᖅᑐᓄᑦ ᐋᓐᓂᐊᕐᕕᖕᓂ, ᒫᓂᑑᐸᒥ. 

ᐊᒻᒪᑕᐅᖅ, ᒫᓐᓂᑑᐸᒥᐅᑦ ᓴᖏᒃᑎᒋᐊᖅᑎᑦᑎᓯᒪᓕᖅᑐᑦ ᒫᓐᓇᐅᔪᖅ ᐃᑲᔫᑕᐅᕙᒃᑐᓂᒃ ᐱᐅᓯᒋᐊᖅᑕᐅᓗᑎᒃ 

ᐊᑐᖅᑕᐅᔪᓐᓇᕐᓂᖏᑦ ᑕᐃᔭᐅᔪᑦ ᑐᑭᓕᖕᒥᒃ ᐋᓐᓂᐊᖅᑐᓕᕆᔨᐅᔪᑦ ᐅᕙᓐᓄᑦ, ᐃᓚᒋᔭᐅᓪᓗᑎᒃ ᑕᐃᒃᑯᐊ 

ᐊᓪᓚᐃᑦ ᑕᐃᔭᐅᔪᑦ ᐅᐹᔅᑯᐊᔭᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᐅᔪᑦ, ᐊᒻᒪᓗ ᐊᑐᐃᓐᓇᐅᓕᖅᓱᑎᒃ 

ᐃᓱᒪᒃᑯᑦ ᐋᓐᓂᐊᖅᑐᓕᕆᔾᔪᑎᒃᓴᖏᑦ ᐊᒻᒪᓗ ᐅᐃᕆᑕᐅᓯᒪᔪᓂᒃ ᐃᑲᔪᖅᑕᐅᕕᖕᓄᑦ ᐱᔨᑦᑎᕋᐃᔩᑦ ᓄᓇᖓᓂ 

ᐅᐹᔅᑯᐊᔮᒃᑯᑦ ᑯᕇᑯᑦ Cree-ᑯᑦ ᐊᓪᓚᐃᑦ ᓄᓇᑐᖄᓗᐊᓂ.  
 

ᐱᓕᕆᐊᖑᕙᓪᓕᐊᓕᕆᕗᑦ ᐱᐅᓯᒋᐊᕈᑎᒃᓴᐃᑦ ᐋᓐᓂᐊᖅᑐᓕᕆᓂᕐᒧᑦ, ᐅᓗᕆᐊᓇᕐᓂᖃᕆᐊᖃᖏᓂᕐᒧᑦ, 

ᐃᓕᓐᓂᐊᕈᓐᓇᑦᑎᐊᕐᓂᖏᓐᓄᓪᓗ ᓄᓇᓕᑐᖃᐃᑦ ᕿᑐᖓᖏᑦ, ᒪᒃᑯᒃᑐᖁᑎᖏᓪᓗ, ᐊᒻᒪᓗ ᓄᓇᓕᑐᖃᐃᑦ 

ᒫᓂᑑᐸᒥ ᕿᑐᖓᖏᑦ ᖃᓄᐃᖏᓪᓗᑎᒃ ᐃᓅᖏᓐᓇᕈᓐᓇᖁᓪᓗᒋᑦ ᑎᑭᐅᑎᔪᓇᕐᓗᑎᒃ 18−ᓂᒃ ᐅᑭᐅᓕᖕᓄᑦ. 

ᑖᒃᑯᓄᖓ ᑐᕌᒐᕆᔭᐅᓂᖏᓐᓂᑦ, ᒫᓂᑑᐸᒥᐅᑦ ᑲᑐᔾᔨᖃᑎᒌᓕᖅᑐᑦ ᓄᓇᓕᑐᖃᐃᑦ ᓯᕗᓕᖅᑎᖏᓐᓂᒃ 

ᐆᑎᖅᑎᑕᐅᖁᓪᓗᒋᑦ ᓱᕈᓯᑦ ᐃᓚᖏᓪᓗ ᐱᔨᑦᑎᕋᐅᑕᐅᕙᖕᓂᖏᓐᓂᒃ ᐊᐅᓚᑦᑎᔨᐅᖁᓪᓗᒋᑦ ᓄᓇᓕᑐᖃᕐᓄᑦ 

ᐊᐅᓚᑕᐅᖔᕈᓐᓇᕐᓂᖏᑦ. ᐱᒻᒪᕆᐅᔪᒥᒃ ᐱᕙᓪᓕᐊᓚᐅᖅᑐᑦ ᑮᓇᐅᔭᒃᓴᓂᒃᑕᐅᓂᖏᑦ ᐊᓪᓚᐃᑦ ᑕᐃᔭᐅᔪᑦ 

ᐱᒍᐃᔅᑯᑦ ᓄᓇᓕᑐᖃᐃᑦ ᑐᓂᔭᐅᒐᒥᒃ ᐅᖓᑕᓃᓚᐅᖅᑐᒥᒃ $10 ᒥᓕᔭᓐᓂᒃ ᓱᕈᓰᑦ ᐃᑲᔪᖅᑕᐅᓂᖏᓐᓄᑦ 

ᐃᓚᖏᓄᓪᓗ ᐃᑲᔪᖅᑎᖃᕈᓐᓇᕐᓂᖏᓐᓂᒃ ᐱᓕᕆᐊᖃᕈᑎᒃᓴᖏᓐᓂᒃ. ᒫᓂᑑᐸᒥᐅᑕᐅᖅ ᐃᓚᓕᐅᑎᓯᒪᓕᖅᑐᑦ 

ᓄᓇᓕᑐᖃᐃᑦ ᑎᒥᖁᑎᖏᓐᓄᑦ ᐃᑲᔪᖅᑕᐅᓂᖏᓐᓄᑦ ᒪᒃᑯᒃᑐᑦ ᒫᓂᑑᐸᒥᐅᑦ ᐊᑐᕈᓐᓇᕐᓂᖏᓐᓂᒃ 

ᐊᔪᖅᓴᖅᑐᖅᓯᐅᑎᓂᒃ ᐃᓄᓕᕆᔨᒃᑯᓐᓂᒃ ᐃᓚᕐᑲᕐᒥᔪᓂᒃ ᐃᓱᒪᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᒃᓴᓂᒃ, 

ᑕᐃᒪᐃᑯᐊᖃᕈᓐᓇᕐᓂᖏᓂᓗ ᐅᑭᐅᖃᑎᒥᓂᒃ ᒪᒥᓴᖅᑐᓂᒃ ᐊᒻᒪᓗ ᐊᖓᔮᕐᓇᖅᑐᒥᒃ ᐅᐃᕆᓐᓇᖅᑐᓂᒡᓗ 

ᓄᖃᕈᓐᓇᕐᓂᕐᒥᒃ ᐃᑲᔪᖅᑕᐅᕕᒃᓴᖃᖅᓱᑎᒃ. 
 

ᒫᓂᑑᐸᒥ ᒐᕙᒪᒃᑯᑦ ᐸᕐᓇᐃᕙᓪᓕᐊᓕᖅᑐᑦ ᑐᑭᓕᐅᖅᓯᒪᔪᓂᒃ, ᖃᓄᐃᓕᐅᕈᑎᒃᓴᓂᒃ ᑭᐅᔾᔪᑎᒃᓴᖏᓐᓂᒃ 

ᑕᐃᒃᑯᓄᖓ ᐊᕐᓇᓄᑦ ᐊᕐᓇᓃᓲᖑᔪᓄᑦ, ᐊᖑᑎᓄᓪᓗ ᐊᖑᑎᓃᓲᖑᔪᓄᑦ ᑕᒪᒃᑯᓄᖓᓗ ᐊᓯᖏᓐᓂᒃ (ᑕᐃᔭᐅᔪᑦ 

ᓇᐃᓈᖅᑕᐅᓪᓗᑎᒃ MMIWG2S+ ᑯᓐᓂᒃ) ᑐᐊᕕᕐᓇᖅᑐᒃᑰᕈᑕᐅᓕᖅᑐᓂᒃ, ᓴᕿᑎᑦᑎᓪᓗᑎᒃ ᑕᒪᒃᑯᓄᖓ 

ᑐᕌᖓᔪᓂᒃ ᐊᒻᒪᓗ ᐊᕐᓇᐅᓂᖏᓐᓄᑦ, ᐊᖑᑕᐅᓂᖏᓄᓪᓗᓐᓃ ᐋᓐᓂᖅᑎᖅᑕᐅᕙᖕᓂᖏᓐᓄᑦ ᐃᓄᖁᑎᖏᑦ, 

ᑲᑎᒪᔨᕋᓛᖃᓕᖅᓱᑎᒃ ᒪᓕᒐᓕᐅᕐᕕᖓᓐᓂ, ᐊᒻᒪᓗ ᐊᓈᓇᐅᔪᓂᒃ ᑲᑐᔾᔨᖃᑎᒌᖕᓂᒃ ᐊᖕᒪᓗᖅᑐᒃᑯᑦ ᑲᑎᒪᕙᒃᑐᓂᒃ 

ᓯᕗᕙᕆᐊᖅᑎᐅᔪᓂᒃ ᓴᖏᓂᕆᔭᖏᓐᓂᒃ ᐊᒻᒪᓗ ᐅᓗᕆᐊᓇᖅᑐᒦᑦᑕᐃᓕᒪᕙᖕᓂᖏᓐᓂ ᓄᓇᓕᑐᖃᐃᑦ 

ᐊᕐᓇᐃᑦ, ᓂᕕᐊᖅᓯᐊᓪᓗ, ᐊᒻᒪᓗ ᒪᕐᕉᖕᓂᒃ ᑕᕐᓂᖃᕐᓂᕋᖅᑕᐅᕙᖕᓂᖏᑦ ᐃᓄᖁᑎᖏᓐᓂ. 

ᓂᕈᑐᓂᖅᓴᒃᑯᑕᐅᖅ, ᒫᓂᑑᐸᒥᑦᑕᐅᖅ ᓴᕿᑎᑦᑎᓯᒪᓕᖅᑐᑦ ᓴᐳᓐᓂᐊᕈᑎᒃᓴᖏᓐᓂᒃ ᓄᓇᓕᑐᖃᐃᑦ 

ᒫᓂᑑᐸᒥᐅᑦ ᐋᓐᓂᖅᑎᖅᑕᐅᕙᖕᓂᖏᓐᓂᒃ ᐱᕋᔭᑕᐅᒌᒃᑯᑎᒃᓴᐅᓕᖅᑐᓂᒃ, ᐊᒻᒪᓗ ᓇᓕᖃᒋᔭᐅᓗᑎᒃ ᓈᒪᒃᑐᓂᒃ 

ᖃᓄᐃᓕᐅᑎᒃᓴᖏᓐᓂᒃ ᐸᓖᓯᒃᑯᓐᓄᑦ ᑲᒪᒋᔭᐅᕙᖕᓂᖏᓐᓂ. ᑕᒪᒃᑯᐊ ᐃᓚᖃᕆᕗᑦ ᐱᐅᓯᒋᐊᕈᑎᒃᓴᓂᒃ ᓯᕗᓪᓕᕐᒥ 

ᐸᓕᓯᒃᑯᓄᑦ ᑲᒪᒋᔭᐅᕙᖕᓂᖏᓐᓂᒃ ᐊᒻᒪᓗ ᐊᒥᓱᕆᐊᖅᑕᐅᕙᓪᓕᐊᓗᑎᒃ ᓄᓇᓖᑦ ᐃᓚᒋᔭᐅᕙᖕᓂᖏᑦ, 

ᐸᓕᓯᒃᑯᓪᓗ ᒪᓕᒃᑕᐅᑎᑦᑎᔪᓐᓇᕐᓂᖏᓐᓂ ᒪᓕᒐᕐᓂᒃ ᑲᓇᑕᐅᑉ ᐊᕕᒃᑐᖅᓯᒪᓂᖓᓂ ᑕᒫᓂ ᓄᓇᓖᑦ ᒪᓕᒐᖏᓐᓂᒃ 

ᐊᒻᒪᓗ ᒪᓕᒐᕋᓛᖏᓐᓂᒃ, ᐃᓱᒪᓘᑕᐅᓕᖅᑐᓂᒡᓗ ᐊᖀᖃᑎᒌᖓᕈᓐᓇᖅᓯᕐᓂᐊᕐᒪᑕ 

ᖃᓄᐃᑦᑐᓐᓃᕈᑕᐅᔪᓐᓇᖅᑐᓂᒃ ᐃᖃᖅᑐᐃᕕᒃᑰᕈᑎᖃᕐᓗᑎᒃ ᐊᓯᐊᒎᖃᑕᕐᓗᑎᒃ ᓄᓇᓕᖕᓄᑦ−ᐊᐅᓚᑕᐅᔪᓂᒃ 

ᑐᖓᕕᖃᖅᑐᓂᒃ ᐃᖃᖅᑐᐃᕕᒃᑰᕈᑕᐅᖏᖔᖅᑐᓂᒃ ᐊᑐᖅᑕᐅᖔᕈᓐᓇᖅᑐᓂᒃ ᐊᑐᕐᓗᑎᒃ. ᐱᒻᒪᕆᐅᓂᖅᓴᒥᒃ, 

ᓂᕈᐊᖅᑕᐅᒐᒥᒃ ᐊᒃᑑᐱᕆ 23-ᒥ, ᓄᑖᑦ ᒐᕙᒪᒃᑯᑦ ᓴᖑᑎᑦᑎᓕᓚᐅᖅᑐᑦ ᓯᕗᓂᐊᒍᑦ ᐊᕕᒃᑐᖅᓯᒪᓂᖓᓂ 

ᐃᓱᒪᓕᐅᕈᑕᐅᔪᕕᓂᕐᓂᒃ ᐊᒻᒪᓗ ᑐᓴᒐᒃᓴᓕᐅᖅᓱᑎᒃ ᐃᓄᐃᑦ ᑎᒥᕕᓂᖏᓐᓂᒃ ᕿᓂᕐᓂᐊᓕᕐᓂᖅ ᑕᐅᕙᓂ 

ᓄᓇᖓᓂ ᑕᐃᔭᐅᔪᑦ ᐳᕆᐅᕆ ᒍᕇᓐᒥᒃ−Prairie Green-ᒥ ᓇᐹᑐᖃᖏᓂᕐᒥ ᐊᒃᑕᑯᒥ ᓇᓂᔭᐅᓇᓱᖕᓂᐊᕐᒪᑎᒃ 

ᒪᕐᕉᒃ ᐊᓪᓚᐃᑦ ᐊᕐᓈᒃ ᑕᐅᕙᓃᓐᓇᓱᒋᔭᐅᖕᒪᑕ ᑎᒥᖏᒃ. ᐃᑲᔪᖅᑕᐅᓂᖏᑦ ᒪᕐᕉᒃ ᐃᓚᒌᔭᖏᑦ ᐊᑐᓂ 

ᕿᓂᖅᑕᐅᔫᓂᒃ, ᓯᕗᓕᖅᑎᖓᑦ ᒫᓂᑑᐸᒥ ᐅᒃᐱᕆᔭᖏᓐᓂ ᒪᓕᒃᓱᓂ ᓱᐴᖅᑑᑎᒥᒃ ᐊᑐᓚᐅᖅᑐᖅ ᐃᓚᖏᑦ 

ᐃᓚᒋᓪᓗᓂᒋᑦ ᒪᒥᐊᕝᕕᒋᓗᓂᒋᑦ ᑭᒡᒐᖅᑐᐃᓂᕐᒥᓄᑦ ᑕᒪᒃᑮᖕᓂᒃ ᒐᕙᒪᒋᔭᐅᔫᖕᓂᒃ ᐊᒻᒪᓗ ᐃᓅᖃᑎᖏᓐᓂ 

ᒫᓂᑑᐸᒥᐅᑕᓂᒃ ᐃᓄᖁᑎᖏᓐᓂᒃ ᑭᒡᒐᖅᑐᐃᔨᐅᓂᕐᒥᓄᓐ.  
 

ᒫᓂᑑᐸᐅᑉ ᒐᕙᒪᒃᑯᖏᑦ ᐱᓕᕆᓕᖅᑐᑦ ᐊᑐᓕᖅᑎᑦᑎᕙᓕᐊᔪᒪᓂᖅ ᓄᓇᓕᑐᖃᐃᑦ ᐅᓂᒃᑳᓕᐊᖏᓐᓂᒃ 

ᓂᕈᑐᓂᖅᓴᐅᔪᓂᒃ ᑕᒪᒃᑭᕐᓂᖅᓴᐅᓗᑎᒃ ᖃᓄᖅ ᒫᓂᑑᐸᒥ ᐱᕙᓪᓕᐊᓚᐅᖅᓯᒪᓂᖏᓐᓂᒃ 

ᑕᐃᔅᓱᒪᓂᐅᕙᓚᐅᖅᑐᖅ, ᐱᖃᑕᐅᕙᒡᓗᑎᒃ ᐱᒋᐊᖅᑎᑕᐅᓯᒪᔪᓂᒃ ᐃᓕᑕᕆᔭᐅᖃᑕᕆᐊᖃᕐᓂᖏᑦ 

ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᔪᕕᓃ ᑕᐃᔅᓱᒪᓂ. ᒪᓕᒐᓕᐅᕈᑕᐅᓚᐅᖅᑐᑦ ᐅᓂᒃᑳᓕᐅᕐᕕᐅᓂᖏᑦ 

ᐊᑐᖅᐸᓪᓕᐊᓂᖓᓂ ᐃᓕᑕᕆᔭᐅᓂᖏᓐᓄᒃ ᖁᖅᓱᔮᖅᑐᓂᒃ ᐊᑎᒋᓕᔭᕐᕕᖓᓂᑦ ᐅᓪᓗᖓᓂᒃ ᑲᓇᑕᐅᑉ 

ᐊᕕᒃᑐᖅᓯᒪᓂᖓᓂ ᐃᓕᑕᕆᔭᐅᓂᖓᓂ ᒪᓕᒐᖅᑎᒍᑦ ᕿᑲᕐᕕᕈᑎᖅᑕᐅᓚᐅᖅᑐᖅ ᑕᒫᓂ ᓯᑎᐱᕆ 30−ᒥᑕᒫᖅ, 

ᐊᒻᒪᓗ ᐃᓕᑕᕆᔭᐅᖁᓪᓗᒍ ᑕᐃᓐᓇ ᓗᐃ ᕆᐋᓪ ᒫᓂᑑᐸᒥᐅᓂ ᓯᕗᓪᓕᕆᔭᐅᓚᐅᖅᑐᖅ ᓯᕗᓕᖅᑎᒋᔭᐅᓂᕐᒧᑦ 

ᐊᕕᒃᑐᖅᓯᒪᓂᖓᓂ. ᒫᓂᑑᐸᒥᑦᑕᐅᖅ ᐃᑲᔪᖅᓱᐃᓚᐅᖅᑐᑦ ᐊᒥᓱᒐᓴᖕᓂᒃ ᑎᒥᖁᑎᒋᔭᐅᔪᓂᒃ ᑕᒪᐃᓐᓂ 

ᐊᕕᒃᑐᖅᓯᒪᓂᖓᓂ ᐃᓕᑕᕆᔭᐅᖁᓪᓗᒋᑦ ᓄᓇᓕᑐᖃᐃᑦ ᑕᐃᔅᓱᒪᓂ ᐱᕙᓪᓕᐊᓚᐅᕐᓂᖏᑦ ᖁᕕᐊᓲᑎᖃᖅᓱᑎᒃ 

ᐅᕝᕙᓗᓐᓃᑦ ᐃᓄᓕᒫᓄᑦ ᑕᑯᔭᐅᔪᓐᓇᖅᑐᓂᒃ ᐃᓕᓯᕕᐅᓗᑎᒃ ᑕᐃᑦᓱᑐᓇ ᓲᕐᓗ ᐃᖃᐅᒪᔾᔪᑎᒃᓴᓂᒃᑕᐅᓯᒪᔫᑉ 

ᐱᔾᔪᑎᓕᖕᓂᒃ ᐊᓂᒎᑎᔪᓐᓇᕐᓂᖏᓐᓂᒃ ᖃᓄᐃᓕᐅᖅᑕᐅᓚᐅᕐᓂᖏᓐᓂᒃ ᐊᓯᓂᐳᐊᒥᐅᑦ ᐃᓄᖁᑎᖏᑦ 

ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᔪᑦ. ᒫᓂᑐᐹᒻᒥᐅᑕᐅᖅ ᐱᒋᐊᖅᑎᑦᑎᓚᐅᖅᑐᑦ ᒪᓕᒃᑕᐅᖃᑕᕆᐊᖃᓕᖅᑐᓂᒃ 

ᐊᔪᕈᓐᓃᓴᐅᑎᓂᒃ ᑲᓇᑕᐅᑉ ᐊᕕᒃᑐᖅᓴᓂᖓᓂ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓂᒃ ᐊᓪᓚᐃᑦ 

ᖃᓄᐃᓕᐅᖅᑕᐅᓚᐅᖅᓯᒪᓂᖏᓐᓂᒃ ᓄᓇᖃᐃᓐᓇᕐᓂᖏᓐᓂ ᒫᓂᑑᐸᒥᒃ, ᐱᔾᔪᑎᖃᓗᐊᖅᑐᓂᒃ 

ᖃᐅᔨᑎᑕᐅᒋᐊᖅᓱᑎᒃ ᐊᓪᓚᐃᑦ ᕿᑐᖓᖏᑦ ᐊᐅᓪᓚᖅᑎᑕᐅᕙᓚᐅᕐᓂᖏᓐᓂᒃ ᐃᓕᓐᓂᐊᕆᐊᖅᑎᑕᐅᓪᓗᑎᒃ. 

ᑭᖑᓪᓕᕐᒥᓗ, ᒪᓂᑑᐸᒥᐅᑦ ᐃᑲᔪᖅᓱᐃᓯᒪᔪᑦ ᐊᒥᓱᒐᓴᒻᒪᕆᖕᓂᒃ ᐃᓕᖅᑯᓯᑐᖃᕐᓂᕐᒥᒃ ᑲᑎᕝᕕᐅᕙᒃᑐᓂᒃ ᐊᒻᒪᓗ 

ᑲᑐᔾᔨᖃᑎᒌᓪᓗᒋᑦ ᓄᓇᓖᑦ, ᑎᒥᖁᑎᒋᔭᐅᔪᓪᓗ ᓇᓗᓇᐃᖅᑕᐅᓯᒪᔾᔪᑎᒃᓴᖏᓐᓂᒃ ᑕᑯᔭᒃᓴᖃᕐᕕᒡᔪᐊᕐᓂᒃ ᐊᓪᓚᐃᑦ 

ᐃᓕᖅᑯᓯᑐᖃᖏᑦ, ᒥᕐᖑᐃᕐᓯᕕᖏᓐᓂᓗ ᖃᐅᔨᒪᑎᑦᑎᒋᐊᕈᑎᒃᓴᓂᒃ ᐊᒻᒪᓗ ᐊᓯᖏᓐᓂᒃ ᐃᓄᓕᒫᒃᑯᕕᐅᕙᒃᑐᓂᒃ.   
 

ᐃᓚᒌᓕᕈᓐᓇᕐᓂᖅ ᐱᒻᒪᕆᐅᕗᖅ ᐱᓕᕆᐊᖑᓂᖏᓐᓂᑦ ᐊᖀᖃᑎᒌᒑᓱᐊᕈᑕᐅᔪᓐᓇᖅᑐᑦ, ᐅᑯᐊᓗ ᐅᓂᒃᑳᓕᐊᑦ 

ᑐᓴᒐᒃᓴᓕᐅᕈᑕᐅᕗᑦ ᐱᒻᒪᕆᐅᓂᖏᓐᓂᒃ ᐊᒥᓱᒐᓴᖕᓂᒃ ᐱᔾᔪᑎᖃᖅᑐᓂᒃ ᓲᕐᓗ ᑕᒪᒃᑯᓂᖓ 
ᑮᓇᐅᔭᓕᐅᖃᑕᐅᔪᓐᓇᖅᓯᓂᖏᓐᓄᑦ ᐋᕿᖃᑎᒌᒐᓱᐊᕈᑕᐅᓗᑎᒃ ᐊᒻᒪᓗ ᐃᒡᓗᓕᕆᓂᖏᓐᓄᑦ. ᑕᒪᒃᑯᐊ 

ᐃᓚᖃᕐᒪᑕ ᑕᒪᐃᓐᓄᑦ ᐱᓂᐊᕐᓂᖃᕐᓂᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᓕᓯᖃᑕᐅᔪᓐᓇᕐᓂᖏᓐᓂᒃ 
ᑎᑭᐅᒪᓂᐊᖅᑐᓂᒃ $60 ᒥᓕᔭᓐᓂᒃ ᑕᐃᔭᐅᔪᓂᒃ ᑕᐃᑯᐊ ᐊᑕᐅᓯᕐᒥ ᐅᑭᐅᖅᑕᖅᑐᒥ ᑲᓪᓗᓇᑐᑦ ᑕᐃᔭᐅᔪᒥᒃ 

OneNorth−ᒥᒃ ᐃᓚᒌᓕᕐᕕᐅᔪᓂᒃ ᓄᓇᓕᑐᖃᕐᓄᑦ ᐊᒻᒪᓗ ᓄᓇᓕᑐᖃᐅᖏᑦᑐᑦ ᓇᖕᒥᓂᖃᖃᑕᐅᔪᓂᒃ 

ᑰᒡᔪᐊᕐᒥᒃ ᐃᑳᕆᐊᖅᑐᕐᕕᐅᓂᕋᖅᑕᐅᕙᒃᑐᒥᒃ ᐅᑭᐅᖅᑕᖅᑐᖅᐱᖕᒧᑦ, ᑕᐃᑯᓂᖓᓗ ᕼᐊᑦᓴᓐᐲᒥ 

ᐊᖅᑯᑎᑯᑖᖓᓂᒃ ᐊᒻᒪᓗ ᑰᒡᔪᐊᑉ ᑭᓴᕐᕕᐊᓗᐊᓂᒃ ᑐᓚᒃᑕᕐᕕᖕᒥᒃ ᓄᓇᓕᑐᖃᐅᔪᓄᑦ ᓇᖕᒥᓂᕆᔭᐅᓂᖏᓐᓂᒃ 

ᐊᒻᒪᓗ ᐱᖁᑎᒋᔭᐅᓂᖏᓐᓂ. ᒫᓂᑐᐋᒥᐅᑦᑕᐅᖅ ᑐᓂᓯᓂᐊᖅᑐᑦ ᑕᒫᓂ 19.5 ᒥᓕᔭᓐᓂᒃ 

ᑮᓇᐅᔭᒃᓴᓂᒃᑕᐅᓂᐊᕐᒪᑕ ᐃᒡᓗᓕᐅᕈᑎᒃᓴᓄᑦ ᑐᕌᖓᓂᐊᖅᑐᑦ ᓄᓇᓕᑐᖃᐃᑦ ᐃᒡᓗᒃᓴᖏᓐᓄᑦ ᐊᒻᒪᓗ 

ᐃᓚᒋᐊᖅᑕᐅᓗᑎᒃ $5.7 ᒥᓕᔭᖏᓃᑦᑐᑦ ᐃᑲᔫᑎᒃᓴᓄᑦ ᒫᓂᑑᐸᒥᐅᑦ ᐊᖏᕐᕋᖃᖏᑦᓂᖏᓐᓄᑦ ᐅᕝᕙᓗᓐᓃᑦ 

ᑕᐃᒃᑯᓄᖓ ᐊᖏᕋᖃᕈᓃᕐᓂᐊᓕᖅᑐᓄᑦ, ᓄᓇᓕᑐᖃᐃᑦ ᓇᒧᖓᕕᒃᓴᖃᐃᓐᓇᖁᓗᒋᑦ. ᒪᒃᑯᒃᑐᓂᒃ ᐊᒻᒪᓗ 

ᐊᕐᓇᐃᑦ ᐊᕐᓇᓃᓲᖑᓂᖏᓐᓄᑦ, ᐊᖑᑎᓂᒡᓗ ᐊᖑᑎᓃᓲᓂᒃ 2SLGBTQIA+ ᓂᒃ ᐃᓄᐃᑦ ᐊᑐᓂ 

ᐃᑲᔫᑕᐅᓂᐊᕆᓪᓗᑎᒃ ᑕᒪᒃᑯᐊ. 
 

ᐱᒋᐊᖅᑎᑕᐅᓯᒪᔪᑦ ᐅᓂᒃᑳᕈᑕᐅᔪᑦ ᑕᒡᕙᓂ ᓴᕿᐅᒪᑎᑕᐅᕗᑦ ᓯᕗᓪᓕᕐᒥ ᖃᓄᐃᓕᐅᕈᑎᒃᓴᕆᔭᐅᓕᖅᑐᓂ 

ᓄᑖᓄᑦ, ᑕᒪᐃᓐᓃᖅᑐᓂᒃ−ᒐᕙᒪᒃᑯᓐᓂᒃ ᖃᓄᐃᓕᐅᕈᑕᐅᒋᐊᖅᑐᓂᒃ ᐊᕿᖃᑎᒌᑦᑎᐊᕈᓐᓇᕐᓂᖏᓐᓄᑦ 

ᑐᕌᖓᔪᓂᒃ. ᐱᒻᒪᕆᐅᔪᓂᒃ ᐱᓕᕆᐊᒃᓴᓂᒃ ᓱᓕ ᐊᖀᕙᓪᓕᐊᔭᕆᐊᖅᑐᑦ ᓇᓕᖃᒌᓕᕈᑕᐅᔪᓐᓇᖅᑐᓂᒃ ᑲᓇᑕᐅᑉ 



vi 
 

ᒐᕙᒪᒃᑯᖏᓐᓄᑦ−ᓄᓇᓕᑐᖃᐃᓪᓗ ᐃᓚᒌᓕᕈᑎᒋᓯᒪᔭᖏᓐᓄᑦ. ᓂᑑᐸ ᐱᓂᐊᕐᓂᖃᖅᐳᖅ 

ᑐᑭᓕᐅᑦᑎᐊᕐᓂᐊᖅᑐᓂᒃ ᐱᐅᔫᑎᐅᓂᖅᓴᓂᒃ ᐊᓯᔾᔩᕙᓪᓕᐊᔪᓐᓇᕐᓂᖅ ᐱᓱᖃᑎᒌᒃᐸᓪᓕᐊᓂᑦᑎᓐᓂ ᐊᖅᑯᑎᒃᑯᑦ 

ᓱᓕᓂᕐᒧᑦ ᐊᒻᒪᓗ ᓴᐃᒪᓂᕐᒧᑦ ᐊᕿᖃᑎᒌᑦᑎᐊᕈᓐᓇᕐᓂᕐᒧᑦ.  
 


